
					এই পাতাটির মুদ্রণ সংশোধন করা প্রয়োজন। 
A38 বঙ্গদর্শল [ अंद१
(Arrian) এবং দিওদোরুস (Diodorus) ইহার যে চুম্বক লিখিয়াছেন, তাহ পাওয়া যায় ; এবং স্ত্রাবো (Strabo), প্লিনী (Pliny) প্রভৃতি প্রসিদ্ধ রোমক গ্রন্থকারদিগের লেখাতেও স্থানে স্থানে মেগাস্থিনিসের বর্ণনা উদ্ধৃত আছে। ডাক্তার শ্বানবেক নামক একজন জৰ্ম্মন গ্রন্থকার এই সকল একত্র সংগ্ৰহ করিয়াছেন, এবং পাটনা কলেজের অধ্যক্ষ ম্যাক্রিণ্ডেল সাহেব তাহাদিগের ইংরেজি অমুবাদ করিয়াছেন । এই অনুবাদ অবলম্বন করিয়া আমরা চন্দ্রগুপ্তের সময়ের ভারতবর্ষের একটী চিত্র প্রদান করিতে চেষ্টা করিব । মেগাস্থিনিস খ্ৰীষ্ট জন্মিবার আন্দাজ ৩০২ বৎসর পূর্বে এদেশে ছিলেন।
মেগাস্থিনিস বলেন ভারতবর্ষবাসীরা কখনও অন্তদেশ আক্রমণ করেন নাই, এবং আলেকজাণ্ডরের পূৰ্ব্বে আর কেহ তাহাদিগকে আক্রমণ করিয়া পরাজয় করে নাই। পারসীকেরা ভারতবর্ষের কিয়দংশ হস্তগত করিয়াছিল, এরূপ কথা আছে। সিন্ধুনদের পশ্চিমস্থিত প্রদেশেব অনেকাংশ পূৰ্ব্বে ভারতবর্ষের অন্তর্গত বলিয়া গণ্য হইত। অাবিয়ানেব ভাবতবিবরণও হইতে জানা যায় যে এই প্রদেশে হিন্দুজাতীয় লোকের বসতি ছিল, এবং তাহারা পারসীকদিগের অধীন হইয়াছিল এবং তাহাদিগকে কর দিত। কিন্তু তাহার মতে সিন্ধুনদই ভারতবর্ষের প্রকৃত পশ্চিম সীমা । হিন্দুদিগের সিন্ধুনদ পার হইতে নাই, এই প্রাচীন প্রবাদ দ্বারাও এই মতের সমর্থন হইতেছে । মহাভারতের সময়ে গান্ধার অর্থাৎ বর্তমান কাণ্ডাহার ভারতবর্ষের অংশ বলিয়া গৃহীত হইত, কিন্তু গ্ৰীকগ্রন্থকারদিগের লেখা দেখিয়া জানা যাইতেছে যে, চন্দ্রগুপ্তের পূর্বেই হিন্দুরা সিন্ধুনদের পশ্চিম তীরবর্তী প্রদেশকে বিদেশ বিবেচনা করিতে আরম্ভ করিয়াছিলেন ।
মেগাস্থিনিস ভারতবর্ষকে অনেক ক্ষুদ্র ক্ষুদ্র রাজ্যে বিভক্ত দেখেন । এইরূপ চিরকালই দেখা যায়, এবং ইহাতেই কস্মিনকালে সমগ্র ভারতবর্ষের একতাবন্ধন হয় নাই। যদি কোন ভূপতি কখনও প্রবল হইতেন, তিনি মহারাজাধিরাজ, রাজচক্ৰবৰ্ত্তী বা সম্রাট বলিয়া গণ্য হইতেন । কিন্তু তিনি বিজিত রাঙ্গাদিগের নিকটে কর পাইয়াই সন্তুষ্ট থাকিতেন, আভ্যন্তরিক শাসনকার্য্যে বড় একটা হস্তক্ষেপ করিতেন না । সুতরাং যদি পরাক্রান্তু উত্তরাধিকারী রাখিয়া না যাইতে পারিতেন, তাহার পরলোকাস্তে সাম্রাজ্য ছিন্ন বিছিন্ন হুইয়া পড়িত। মেগাস্থিনিসের সময়ে চন্দ্রগুপ্ত আৰ্য্যাবর্তের সম্রাট ছিলেন ; তৎপৌত্র অশোকবৰ্দ্ধন তদপেক্ষ বৃহত্তর সাম্রাজ্য উপভোগ করিয়াছিলেন। কিন্তু মুসলমানদিগের ভারতাক্রমণের পূর্বে এদেশীয় কোন রাজবংশেই বিস্তৃত সাম্রাজ্য বহুকাল স্থায়ী হয় নাই ।
SAAA AAAAS AAAAAMMSAASAASAASAASAAAS
• The Indica of Arrian Section I.

		 এই পাতা শেষ সম্পাদিত হয়েছে ০৮:৪০টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

